
Krom tiu laboro, realigita en la stando, ni dis-
volvis alian agadon. Konkrete, ni organizis prele-
gon pri la temo kiun ni titolis “Neceso je komuna
lingvo”. Tiu-ĉi prelego pri Esperanto okazis en la
lasta tago de la Festo. La temo estis prezentita de
samideanino de nia E-grupo, María del Mar Pes-
cador, Magistrino pri Psikologio.
La numero 78a de HELECO tre detale raportas
pri tiu Festo de la Lingvoj kaj nia partopreno en
ĝi. Kaj krom aliaj artikoloj, kon-
tribuaĵoj kaj interesaj temoj, pri-
skribas ankaŭla vivon de la E-
grupo ekde oktobro de la jaro
2001 ĝis oktobro de 2002. Same,
la 79a numero de la revuo okup-
iĝis pri jara periodo de oktobro al
oktobro. Kaj ankaŭen tiuj du ja-
roj, 2003 kaj 2004, estis Festo de
la Lingvoj similaj al la ĝis nun
prirakontitaj, kun simila parto-
preno nia.
En la jara asembleo de AEA de
dato 6a de februaro de 2003, interalie, estis re-
noviĝo de la estraro, kiu konkretiĝis en la reelekto
de Santiago Mulas kiel Prezidanto, elekto de
Faustino Castaño kiel Sekretario kaj Julio Argüe-
lles kaj Pilar Moro kiel voĉdonantoj.
La revuaj numeroj de tiuj jaroj sufiĉe priskribis
ankaŭla landajn kaj la universalajn kongresojn de

Esperanto. Pri la universalaj indas mencii ke kuti-
me partoprenis en ili Julio Argüelles, membro de
nia E-asocio.
Sed en la jaro 2004 ni ne eldonis la revuon. La
malfacilaĵoj fariĝis ne-elteneblaj. La subvencioj
fare de la priKultura Komisiono de la Gijona Urb-
estraro malpliiĝis kaj la eldonado de HELECO
fariĝis tre multekosta por nia E-asocio. Krome ni
konstatis ke la sistemo sendi ekzempleron de la

revuo al tiom da lernejoj kaj or-
ganizaĵoj ne alportis la esperitan
rezulton de kreskiĝo de la publi-
ka kono pri Esperanto. Ni venis
al la konkludo ke la revuoj send-
itaj al la lernejoj kaj gimnazioj,
fakte, neniam alvenis al la manoj
de la gelernantoj kaj gestuden-
toj. Multaj el tiuj ekzempleroj eĉ
ne estis eksponitaj en la lernejaj
bibliotekoj. Ni devis alfronti tiun
realaĵon kaj formuli alian strate-
gion por la diskonigo de la inter-

nacia lingvo en la socio. Tio estis pli necesa de
tiam se konsideri ke post la Sesa Festo de la Ling-
voj, en la jaro 2004, oni ne plu organizis tiun aran-
ĝon kiu tre utilis al ni, dum ses sinsekvaj jaroj, por
amase propagandi kaj informi pri nia afero, eĉse
la tasko estis tre peniga kaj intensa laborado dum
kvar aŭkvin tagoj

